
        Amaran!    
         Pihak Jabatan Agama Islam Perak tidak bertanggungjawab terhadap sebarang penambahan ayat selain daripada kandungan khutbah yang dikeluarkan. 

“KEUTAMAAN SOLAT BERJEMAAH” 
               16 Ogos 2024 / 11 Safar 1446 

 

 ّ لِّلَ أَرْسَلَ    1الحَْمْدُ  ي  بِّلّله الََّّ وَكَفَى  هّ  كُدّ يْنّ  ّ الد لّيُظْهّرَهُ علَََ   ، ّ الحَْقد وَدّيْنّ  بِّلهُْدَى  رَسُوْلََُ 

لَََ  ل   أَنْ  أَشْهَدُ   شَهّيْدًا.
ِ
لَّ  ا

ِ
،  شََّيكَْ  لَّ  وَحْدَهُ  اللُ  ا . عَبْدُهُ  مُحَمَدًا أَنَ  وَأَشْهَدُ  لََُ  وَرَسُوْلَُُ

دّنَ  علَََ  وَسَلدّْ  صَلدّ  اللهَُمَ  يدّ ابّهّ  أ لَّّ  وَعلَََ  2مُحَمَد   س َ حْسَان   والتاَبّعّيَْ  وَأَصَْْ
ِ
بِّ لَ  لهَُم 

ِ
 يوَْمّ  ا

ين. أَمَا يََّيَ بّتقَْوَى اّلل فقََدْ فاَزَ المُْتقَُوْنَ.  3اللَ  اتقَُوْا الل! عّبَادَ  فيَاَ بعَْدُ، الد  أُوْصّيْكُُْ وَا 
Jemaah yang dirahmati Ilahi,  

Marilah kita tingkatkan ketakwaan ke hadrat Allah SWT, dengan memperkukuhkan 

pengabdian kepada Nya, berusaha mempertingkatkan amal kebaikan dan meninggalkan 

segala kemungkaran yang mengundang kemurkaan Nya. Mudah-mudahan kita beroleh 

kejayaan di dunia dan di akhirat. Mimbar akan membicarakan khutbah bertajuk: 

“KEUTAMAAN SOLAT BERJEMAAH”. 

Firman Allah SWT, ayat 132 surah Taha: 

َّ سخ  سح سج خمخج حم حججم جح ثم تهتم تخ  تح تج به ُّٱ  

 

Bermaksud: “Dan perintahkanlah kepada keluarga mu agar mendirikan solat dan 

bersabarlah kamu dalam mengerjakannya. Kami tidak meminta rezeki kepadamu 

(bahkan), Kamilah yang memberi rezeki kepadamu. Dan (ingatlah) akibat (yang baik) itu 

adalah bagi orang yang bertakwa”. 

Solat berjemaah ialah solat yang dilakukan dengan makmum mengikuti perbuatan 

imam, memerlukan sekurang-kurangnya dua orang, iaitu seorang imam dan seorang 

makmum; paling baik apabila melibatkan bilangan makmum yang ramai. Solat berjemaah 

boleh didirikan di rumah, di pejabat, di dewan, di kawasan lapang, asalkan tempatnya 

bersih, paling afdal dan sangat dituntut didirikan di rumah-rumah Allah iaitu surau dan 

masjid. Ummah yang melazimkan diri solat berjemaah di masjid, disusuli adab-adab 

 
1 Memuji Allah 
2 Selawat ke atas Nabi Muhammad SAW 
3 Pesan Taqwa 

berada di masjid, tergolong dalam kalangan ummah yang disifatkan berjaya di dunia dan 

di akhirat.  

Hukum solat berjemaah mengikut pandangan muktamad mazhab al-Syafie,  

merupakan fardu kifayah, bagi sesebuah kampung atau kariah, bertujuan menzahirkan 

syiar Islam. Kewajipan fardu kifayah tersebut dikenakan ke atas lelaki yang merdeka, 

baligh, bermukim dan tiada keuzuran syarie. Oleh itu, wajib didirikan solat lima waktu 

secara berjemaah sekurang-kurangnya di sebuah masjid bagi sesuatu kariah. Sekiranya 

solat jemaah berjaya dilaksanakan meskipun oleh dua orang dalam sesuatu kariah, maka 

gugurlah dosa sekalian penduduk kariah tersebut, namun bagi kaum lelaki yang dengan 

sengaja tidak melaksanakan solat berjemaah di masjid, dianggap telah melakukan 

sesuatu yang makruh. 

Hukum asal melaksanakan solat bagi kaum lelaki ialah solat berjemaah di masjid. 

Berbeza dengan kaum wanita, syarak menetapkan bagi wanita lebih afdal bersolat di 

rumah, namun dibenarkan untuk solat berjemaah di masjid. Ketegasan Rasulullah SAW 

kepada kaum lelaki hadir solat berjemaah di masjid, dizahirkan melalui hadis Baginda: 

 مْ هِ يْ لَ عَ  قَ ر ِ حَ أ  فَ  ةَ لَ الص   ونَ د  هَ شْ  يَ لَ  م  وْ ق َ  لِ ازِ نَ  مَ لَ إِ  فَ الِ خَ أ   ث    امَ قَ ت   ف َ  ةِ لَ لص  بِ  رَ آم   نْ أَ  ت  مْ لَقَدْ هََ 
Bermaksud: Sesungguhnya aku bertekad supaya solat didirikan kemudian aku akan pergi 

kepada setiap rumah seseorang yang tidak hadir solat berjemaah lalu akan aku 

perintahkan agar dibakar rumah mereka.               (Hadis Riwayat al-Bukhari) 

Hadis tersebut bukan bermaksud kita dibenarkan membakar rumah orang yang tidak 

melakukan solat berjemaah, akan tetapi menggambarkan betapa Rasulullah SAW 

menegaskan dan menggalakkan kaum lelaki agar solat berjemaah di masjid.  

Para tetamu rumah Allah yang dimuliakan 

Diperhatikan di negara kita, kehadiran solat berjemaah lima waktu di masjid tidak 

seramai bilangan jemaah dan kemeriahan sewaktu menunaikan Solat Sunat Aidilfitri dan 

Aidiladha, solat fardu Jumaat, atau kehadiran ummah di masjid semasa bulan Ramadan.  

Amat merugikan sekiranya rumah kediaman terletak berhampiran masjid, ataupun surau 

berada dalam bangunan pejabat, namun apabila masuk waktu solat, tidak diimarahkan 

dengan menunaikan solat secara berjemaah. Sesungguhnya Allah SWT menyediakan 

kebaikan yang banyak bagi mereka yang menunaikan solat berjemaah terutama di 

masjid. Hayati sabda Rasulullah SAW:  

ا  يَ عْلَم ونَ مَ  وْ لَ وَ  لَسْتَ هَم وا  هِ يْ لَ  النِ دَاءِ وَالص فِ  الأو لِ، ث   لََْ يََِد وا إِل  أَنْ يَسْتَهِم وا عَ ا فِ لَوْ يَ عْلَم  الن اس  مَ 
وًا وْ لَ ا وَ عَتَمَةِ وَالصُّبْحِ لَأتََ وْه َ  الْ ا فِ يَ عْلَم ونَ مَ  وْ لَ  الت  هْجِيِر لَسْتَ بَ ق وا إِليَْهِ، وَ فِ   حَب ْ

Bermaksud: Sekiranya mereka mengetahui (ganjaran yang disediakan) pada mendatangi 

azan dan saf pertama, kemudian mereka tidak mendapatinya melainkan dengan cara 

mengundi, sudah pasti mereka akan melakukan undian. Sekiranya mereka mengetahui 

(pahala) bersegera mengerjakan solat, pasti mereka akan berlumba untuk 

mendapatkannya dan sekiranya mereka mengetahui (ganjaran) solat Isyak dan Subuh, 

nescaya mereka akan mendatangi kedua-duanya, walaupun dalam keadaan merangkak.

          (Hadis Riwayat al-Bukhari) 

Solat berjemaah mempunyai pelbagai kelebihan dan ganjaran; antaranya: 

Pertama: Menghidupkan sunnah Rasulullah SAW - Baginda SAW mengimami solat 

fardu lima waktu dan tidak pernah meninggalkan solat fardu secara berjemaah kecuali 

sewaktu berada dalam keuzuran yang berat menjelang saat akhir hayat Baginda.  

Kedua: Diganjari pahala berlipat ganda – Solat berjemaah lebih banyak ganjaran 

pahala berbanding solat secara bersendirian seperti yang terkandung dalam hadis 

Rasulullah SAW: 

 الْفَذِ  بِسَبْع  وَعِشْريِنَ دَرجََةً  فْضَل  صَلَةَ ت َ صَلَة  الْْمََاعَةِ 
Bermaksud: Solat secara berjemaah (ganjarannya) melebihi solat (secara) bersendirian 

sebanyak 27 darjat.              (Hadis Riwayat al-Bukhari) 

Ketiga: Menghapuskan dosa-dosa kecil dan ditinggikan darjat – setiap langkah 

menuju ke masjid menghapuskan kesilapan lalu selaras dengan sabda Rasulullah SAW: 

  ل  إِ  ةً وَ طْ خَ  ط  إِذَا تَ وَض أَ فأََحْسَنَ الْو ض وءَ ث   خَرَجَ إِلَ الْمَسْجِدِ لَ يُ ْرجِ ه  إِل  الص لَة  لََْ يَُْ 
 ة  يئَ طِ ا خَ بَِ  ه  نْ عَ  ط  ح  وَ  ة  جَ رَ ا دَ بَِ  ه  لَ  تْ عَ فِ ر  

Bermaksud: Apabila (seorang Mukmin) mengambil wuduk dengan sempurna, kemudian 

dia keluar (dari rumahnya) untuk ke masjid, tidaklah dia keluar melainkan untuk solat 

(berjemaah di masjid) maka tidaklah dia melangkah melainkan ditinggikan untuknya satu 

darjat dan dihapuskan darinya satu kesalahan (dosa).   (Hadis Riwayat al-Bukhari) 

Keempat: Menjadi lambang kesatuan ummah – Solat yang didirikan secara berjemaah 

di masjid membuka ruang untuk ummah bertegur sapa dan beramah mesra, hatta dapat 

mempertautkan ukhuwah dan mengeratkan hubungan sesama anggota masyarakat.  

Hadirin Rahimakumullah 

Mimbar menyuarakan peringatan-peringatan berikut: 

Pertama: Ummah memanfaatkan usia, masa dan tenaga dengan senantiasa 

mengunjungi masjid sama ada untuk menunaikan solat lima waktu secara berjemaah 

atau menyertai program-program pengimarahan masjid.  

Kedua: Para suami dianjurkan menghidupkan budaya solat berjemaah bersama isteri 

dan anak-anak di rumah. Ibu bapa dianjurkan mendidik anak lelaki sejak usia kecil untuk 

solat berjemaah di masjid.  

Ketiga: Ketua jabatan dan ketua organisasi menunjukkan contoh teladan yang baik, 

menangguhkan kerja untuk menghormati waktu solat, bersama-sama warga kerjanya 

mengimarahkan masjid dan surau, dengan solat berjemaah apabila masuk waktu solat 

Zohor dan Asar. 

Keempat: Jawatankuasa kariah menganjurkan program pengimarahan masjid yang 

berjaya menarik minat ahli-ahli kariah terutama yang berupaya menjinakkan golongan 

remaja dan kanak-kanak dengan masjid.  

Kelima: Amat rugi bagi mereka yang diberikan kesihatan badan dan kesempatan waktu, 

namun sengaja tidak membiasakan diri solat berjemaah di masjid.  

 

 

فّيْهّ مّنَ  أ  بَِرَكَ اُلل لِّْ وَلكَُُْ بِّلقُْرْ  يََّكُُْ بّمَا 
ِ
كْرّ الحَْكّيّْْ وَتقَبَلََ نّ العَْظّيّْْ وَنفَعَنِّْ وَا ّ الْ يََّتّ وَالَّد

العَْظّيَْْ  تغَْفّرُ اَلل  وَأَس ْ هَذَا  قوَْلِّْ  أَقوُْلُ   . العَْلّيُْْ السَمّيْعُ  نهَُ هُوَ 
ِ
ا تّلََوَتهَُ  وَمّنكُُْْ   ْ وَلكَُُْ   مّنِدّ لِّْ 

تغَْ  فاَس ْ وَالَْمْوَاتّ  مّنُْْمْ  الَْحْياَءّ  وَالمُْؤْمّناَتّ  وَالمُْؤْمّنّيَْ  وَالمُْسْلّمَاتّ  المُْسْلّمّيَْ  فّرُوْهُ  وَلّسَائّرّ 

. نهَُ هُوَ الغْفَُوْرُ الرَحّيُْْ
ِ
 ا

Khutbah Kedua 

 ّ دًا  4الحَْمْدُ لِّلَ بًا مُباَرَكًً فّيهّ حََْ ا طَيدّ ، كَثّيًْْ لَّ اُلل وَحْدَهُ لَّ شََّيكَْ لََُ
ِ
لَََ ا
ِ
وَأَشْهَدُ  . أَشْهَدُ أَن ل  ا

دّنَ مُحَمَد   يدّ ْ علَََ س َ . اللهَُمَ صَلدّ وَسَلدّ دَنَ مُحَمَدًا عَبْدُهُ وَرَسُوْلَُُ يدّ ابّهّ    5أَنَ س َ وَعلَََ أ لَّّ وَأَصَْْ

. أَمَا بعَْدُ، فيَاَ عّبَادَ اّلل! اّتقَُوْا اللَ  عّيَْ . 6أَجَْْ    وَكُوْنوُْا مَعَ الصَادّقّيَْ
 

Muslimin yang dirahmati Allah, 

Mimbar menyeru para jemaah agar tetap berpegang kepada aqidah Islamiah 

berteraskan Ahli Sunnah Waljamaah, yang menjadi warisan Rasulullah SAW, sahabat 

dan tabiin serta yang mengikutinya dari kalangan Asyairah Maturidiah. Jagalah 

hubungan dengan Allah SWT dan sesama manusia. Makmurkan rumah-rumah Allah 

dengan istiqamah mengerjakan ibadah, terutama solat fardu berjemaah. Perbanyakan 

selawat dan salam ke atas Junjungan Besar Nabi Muhammad SAW. 

 ٱ7بي بى بن بم بز  بر ئي ئنئى ئم ئز ئر ّٰ ِّ
 

بْرَاهّيَْْ وَبَِرّكْ علَََ  اللهَُمَ 
ِ
بْرَاهّيَْْ وَعلَََ أ لّ ا

ِ
صَلدّ علَََ مُحَمَد  وَعلَََ أ لّ مُحَمَد  كََمَ صَليَْتَ علَََ ا

حََّ  نكََ 
ِ
ا العَْالمَّيَْ  فِّْ  بْرَاهّيَْْ 

ِ
ا أ لّ  وَعلَََ  بْرَاهّيَْْ 

ِ
ا علَََ  بَِرَكْتَ  كََمَ  مُحَمَد   أ لّ  وَعلَََ  يْدٌ مُحَمَد  

وَالمُْسْلّمَاتّ   اللهَُمَ  . مَجّيْدٌ  لّلمُْسْلّمّيَْ  مْ 8والمُْؤْمّناَتّ  وَالمُْؤْمّنّيَْ   اغْفّرْ  بيَنّّْْ ذَاتَ  وَأَصْلّحْ   ،

يمَْانَ وَالحّْكْْةََ 
ِ
مُ الّْ مْ وَاجْعَلْ فِّْ قُلوُْبِّّ دّفْ بيََْ قُلوُْبِّّ تُْْمْ علَََ مّلََّّ رَسُوْلّ  ،  وَأَل دّ  .صلى الله عليه وسلماللوَثبَ

وَالمُْسْلّمّيَ   اللهَُمَ  سْلََمَ 
ِ
الّ خْوَاننَاَ  انصُْْ و   أَعّزَ 

ِ
وَأَطْفَالنَاَ  وَأَخَوَاتّ   ا وَاحْفَظْ فِّْ  ناَ  فلَسَْطّي، 

ينّ يََّ رَبَ العْالمَّيَ  ّ رْ أَعْدَائكََ أَعْدَاءَ الد    .أَهْلهَاَ وَانصُْْ جُنوُدَهَا وَدَمدّ
 

 

Ya Hayyu! Ya Qayyum! Tautkan hati kami sentiasa merindui rumah Mu dan mengunjungi 

rumah Mu menunaikan solat lima waktu secara berjemaah. Jadikan kami dan keturunan 

kami dalam kalangan orang yang mengamalkan solat berjemaah di masjid. 

 

 
 

4 Memuji Allah 
5 Selawat ke atas Nabi Muhammad SAW 
6 Pesan Taqwa 
7 Ayat Al-Quran 
8 Doa untuk Kaum Muslimin 

Ya Mannan! Ya Razzaq!, berkatilah hamba  Mu yang melaksanakan zakat, wakaf dan 

sedekah. Kurniai mereka rezeki yang berlipat ganda, serta sucikanlah harta dan jiwa 

mereka; jauhi golongan fuqara dan masakin daripada kekufuran dan kefakiran yang 

berpanjangan.  

Ya Aziz! Ya Qahhar! Lindungi Masjid al-Aqsa daripada dimusnahkan oleh rejim Zionis 

Israel dan limpahi ihsan Mu membela dan mengurniakan kemenangan kepada rakyat di 

bumi Palestin yang sedang menderita kerana perbuatan zalim rejim Zionis Israel. 

 

Ya Mu’min! Ya Muhaimin! Limpahi rahmat Mu agar negara kami berada dalam keadaan 

selamat dan makmur, dijauhi daripada bencana dan malapetaka, rakyatnya hidup dalam 

suasana aman dan muhibah. 

 

Ya Maalikal Mulk!, jauhi negara kami daripada kehancuran disebabkan perbuatan 

rasuah;  serahkan tanggungjawab pimpinan dan pengurusan negara kami kepada 

kalangan hamba Mu yang amanah dan ikhlas, serta tegas lagi berani menegakkan 

kebenaran dan melaksanakan keadilan berlandaskan hukum. 

Ya Nur al Hadi!, kurniakanlah taufik dan hidayah Mu terhadap raja kami, Duli Yang Maha 

Mulia Paduka Seri Sultan Perak Darul Ridzuan, Sultan Nazrin Muizzuddin Shah Ibni 

Almarhum Sultan Azlan Muhibbuddin Shah Al-Maghfur-Lah, dan Raja Permaisuri Perak 

Darul Ridzuan Tuanku Zara Salim serta kerabat diraja dan seluruh rakyat jelata. 

ضح ضج صم صخ صح سم سخ سح سج خم خج  

  تى  تن  تم  تز  تر  بي   بى بن  بم   بز ُّٱٱ عّبَادَ اّلل،  
  ،ا اَلل العَْظّيَْْ يذَْكُرْكُُْ فاَذْكُرُوْ   َّ   ثي ثى ثن ثزثم ثر  تي

، وَاُلل يعَْلَُ   ،وَاسْألَوُْهُ مّنْ فضَْلِّّ يعُْطّكُُْ  ،وَاشْكُرُوْهُ علَََ نّعَمّهّ يزَّدْكُُْ  كْرُاّلل أَكْبََُ وَلََّّ

 مَا تصَْنعَُوْنَ. 


